
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৩০
বেল্লিক রামায়ণ।






ভাবিল বেল্লিক মনে তাহারি কারণে।

এ কৌশলজাল আমি পাতিয়ে সেখানে॥

হরিনু মােহিনী ধনে অষ্টমীর রাতে।

পাঠানু কিষ্কিন্ধ্যাধামে তাহারি সে সাথে॥

মনের সুখেতে সেই লয়ে তারে গেল।

আমারে চূড়ান্ত বােকা ভাবিয়া লইল॥

জানে নাকো ভিতরেতে কি কল আমার।

কেমনে মােহিনী পুনঃ করিব উদ্ধার॥

এই যে যেতেছি আমি সঙ্গেতে পুলিস।

এই যাওয়াতেই সব হবে ডিস্মিশ্॥

যার ধন তার কাছে হইবে মিলিত।

মাঝে হতে বােকারাম হবে বুদ্ধিহত॥

বুদ্ধির গােড়ায় তার ধােরে যাবে ঘুণ।

কপালেতে একদণ্ডে লাগিবে আগুন॥

বুঝিবে তখন হায় কি কার্য্য করেছি।

কেন মাটী খেয়ে এরে নিয়ে পলায়েছি॥

একুল ওকুল তার দুই কুল যাবে।

তাহার উপরে স্ত্রীও চূড়ান্ত রাগিবে॥

তবে যে করেছি ইহা এত ফারফেরে।

সঙ্গেতে দিয়েছি ওর নিজে চুরি কোরে॥

তাহার কারণ নিজে সাফাই হইব।

সহজেতে ধরা-ছোঁয়া কারেও না দিব॥

